
Víkingur og KÍ 
vinna ikki
Tá ið dómarin bríkslaði fyri 
síðstu ferð í Gøtu mikukvøld­
ið, var úrslitið 1-1. Harvið 
fóru Víkingur og KÍ enn eina 
ferð av vøllinum uttan at 
hava vunnið fulla úrtøku. 
Síðstu KÍ sigurin var 22. juni 
– 3-1 á heimavølli ímóti EB/
Streymi. Síðani tá hevur KÍ 
spælt seks ferðir – fyrst tvær 
ferðir uttan úrtøku og síðani 
fýra ferðir javnleik.

– Vit eru væl nøgdir 
við okkara avrik. Í verju­
partinum riggaði spæliætl­
anin rmest sum til fulnar. 
Tíverri vóru vit óhepnir at 
gera sjálvmál, og so varð 
tað torført, tí tað hevur ikki 
gingið so væl hjá okkum 
í framrættaða partinum. 
Hesa ferð megnaðu vit at 
skora í opnum spæli. Hjal­

grím Elttør, sum var sera 
eyðsýndur, spældi Páll A. 
Klettskarð leysan eitt sindur 
í vinstru, og Páll skoraði. Tað 
kom væl við, tí nú er nakað 
síðani, at hann skoraði í 
opnum spæli, sigur KÍ venj­
arin Eyðun Klakstein, sum 
ásannar, at tað ivaleyst gekk 
út yvir Víking, at bæði Hallur 
Hansson og Hans Jørgen 
Djurhuus, sum eru sentralir 
miðvallarar, vóru burtur.

Súni Olsen var ikki nøgd­
ur við avrikið hjá sær og Vík­
ingi:

– Hetta var ikki besta av­
rikið hjá okkum. Spælferðin 
var ongantíð høg, og tað 
kom illa við, at Finnur Just­
inussen ikki var førur fyri 
at spæla 2. hálvleik. Tá ið 
teir javnaðu, var tað eftir 

umstilling, sum komst av, 
at eg misti bóltin. Eftir at 
teir høvdu javnað, høvdu vit 
fleiri møguleikar at svara 
aftur, og vit raktu millum 
annað í stólpan, men tá ið 
alt kom til alt, so var tað ikki 
av leið, at úrslitið varð, sum 
tað varð.

Hetta var fimti lands­
kappingardysturin á rað, at 
tað endaði við javnleiki, tá ið 
Víkingur var annar parturin.

– Vit rokna framvegis 
við møguleikanum at vinna 
bronsukrónurnar. Um 
tað skal eydnast, so verð­
ur neyðugt at vinna fulla 
úrtøku. Ikki minst týdning­
armikið verður tað, tá ið NSÍ 
sunnudagin kemur at vitja í 
Gøtu, sigur Súni Olsen.

Olsen, Olsen og 
Olsen hjá NSÍ
Úrslitið á Skála var 3-2 til NSÍ. 
Tað kundi bent um spenning 
um úrslitið. Soleiðis var tað 
ikki. Brian Jacobsen var 
tvífaldur Skála málskjútti. 
Hann minkaði um munin til 
3-2 við stútara eftir fríspark 
dygst frammanundan, at 
dómarin bríkslaði fyri síðstu 
ferð.

Í meiri enn ein hálvan 
tíma í 2. hálvleiki var NSÍ 
frammanfyri við tveimum 
málum. Tá kendist tað sum 
um, at tað snúði seg um at 
fáa tíðina at ganga. Gest­
irnir høvdu bóltin stór­
an part av tíðini, og tá ið 
heimamenninir royndu seg 
við at leggja bóltin fram 
í brotsteigin, høvdu Pól 
Jóhannus Justinussen og 
Jens Joensen í NSÍ miðverj­
uni gott tak á.

Merkisvert er tað, at all­
ir NSÍ málskjúttarnir vóru 
Olsen menn. Andy Olsen, 
sum hesa ferð var á mið­
vøllinum – síðst var hann 
vongverji í vinstru – setti 
hol á, og í 2. hálvleiki styrkti 
Klæmint A. Olsen um sína 
støðu á máltindinum – hann 

hevur skorað sekstan mál, 
meðan Finnur Justinussen 
er næstfremstur við ellivu 
málum. Síðsta NSÍ málið 
skoraði miðvallarin Magnus 
H. Olsen.

EB/Streymur hongur í
Hesa ferð fór Arnbjørn Han­
sen, sum annars hevur verið 
væl upplagdur, av vøllinum 
uttan at hava skorað. EB/
Streymur legði í 1. hálvleiki 
støði undir 3-0 sigurin á B68 
á Svangaskarði. Tá skoraði 
Gunnar Zachariasen tvær 
ferðir. Gunnar hevði møgu­
leika at skora hattrikk. Hann 
tók sær sjálvur av brots­

sparkinum, sum varð dømt, 
tá ið hann var í nærdysti við 
Evrard Blé, men Hans Jørg­
ensen bjargaði.

Hans Pauli Samuelsen, 
sum síðsta stóra korterið 
hvíldi seg til næsta dyst, stað­
festi trivaliga EB/Streyma 
sigurin í 2. hálvleiki.

Hetta var fyrsta ferðin í 
ár, at Ibrahim Camara var í 
B68 álopinum. Arbeiðsloyvið 
kom upp á pláss mikudagin. 
Camara vísti í løtum, hvat 
býr í honum. Toftamenn 
høvdu bóltin nógv, men tað 
bilar við tyngdini og brodd­
inum í framrættaða partin­
um.

Víkingur Geza Turi – Bárður Hansen, Atli Gregersen, Erling 
Jacobsen, Hanus Jacobsen – Sámal Jákup Joensen, Súni Olsen, 
Sølvi Vatnhamar, Philip Djordjevic ■ – Andreas Lava Olsen, Finnur 
Justinussen (Ingi Sørensen, 46.)

KÍ: Meinhardt Joensen – Johan Jacobsen, Jonas Flindt Rasmussen, 
Sørmundur Kalsø, Heðin á Lakjuni – Henry Heinesen ■ (Álvur F. 
Christiansen, 73.), Ndende Adama Guéye, Ivan Joensen, Heðin 
Klakstein (Rodrigo Silva, 75.), Hjalgrím Elttør ■, - Páll A. Klakkstein

B68: Hans Jørgensen – Niklas Poulsen (Kristisan Anton Andreas
sen, 70.), Jóhan Dávur Højgaard ■, Ovi Brim, Mads Rosenberg 
– Hákun Edmundsson ■, Evrard Blé (Bjarki Johannesen, 88.), Jann 
Ingi Petersen ■, André Olsen (Andrias á Líknargøtu, 67.) – Ibrahim 
Camara, Óli H. Olsen

EB/Streymur: René Tórgarð – Jónas þór Næs, Egil á Bø, Gert 
Hansen, Jóhannes Hansen ■ – Niels Pauli Danielsen, Marni Djurhuus 
■, Rógvi Egilstoft Nielsen (Arnar Dam, 58.) – Gunnar Zachariasen 
(Hanus Olsen, 88.), Arnbjørn Hansen, Hans Pauli Samuelsen (Leif 
Niclasen, 73.)

Skála: Mark Ryutin – Holgar Durhuus, Pætur Dam Jacobsen, 
Petur Pauli Mikkelsen, Teitur R. Joensen – Ólavur Mikkelsen, 
Edvin Jacobsen, Pauli G. Hansen ■ (Uni Jacobsen ■, 78.), Andras 
Frederiksberg ■, Jákup Johansen (Høgni Midjord, 70.)  – Brian 
Jacobsen ■

NSÍ: Andras Gango – Jónhard Frederiksberg, Jens Joensen, Pól 
Jóhannus Justinussen, Einar Tróndargjógv – Árni Frederiksberg ■ 
(Meinhard Olsen, 75.), Haraldur R. Højgaard, Magnus H. Olsen, Andy 
Olsen – Jann Martin Mortensen (Debes Danielsen, 69.), Klæmint A. 
Olsen (Justinus R. Hansen, 82.)

HB: Teitur Matras Gestsson – Jógvan Rói Davidsen, Jóhan Troest 
Davidsen ■ (beinleiðis reytt 47.), Rógvi S. Holm, Alex José dos 
Santos – Levi Hanssen, Fróði Benjaminsen, Heini Vatnsdal – Kristin 
R. Mouritsen (Pál M. Joensen, 69.), Andrew av Fløtum (René S. 
Joensen, 65.), Jóan Símun Edmundsson (Poul Ingason, 90.) 

ÍF: Jákup Mikkelsen – Áki Petersen ■, Bartal Eliasen, Jógvan 
Isaksen (Frank Poulsen, 13./Bogi Løkin, 84.), Jan Ó. Ellingsgaad - 
Kristoffur Jakobsen, Heri H. Nesá ■, Bogi Reinert Petersen - Fritleif 
í Lambanum ■, Dánjal á Lakjuni, Arnold Kristiansen (Pól Magnus 
Petersen, 45.)

1-0: sjálvmál 47.
1-1: Páll A. Klettskarð 53.
Dómari: Lars Müller

0-1: Gunnar Zachariasen 11.
0-2: Gunnar Zachariasen 36.
0-3: Hans Pauli Samuelsen 39.
Dómari: Eiler Rasmussen 

(0-0) 1-1

(0-3) 0-3
0-1: Andy Olsen 13.
1-1: Brian Jacobsen 16.
1-2: Klæmint A. Olsen 28.
1-3: Magnus H. Olsen 57.
2-3: Brian Jacobsen 90
Dómari: Petur Reinert

(1-2) 2-3

1-0: Andrew av Fløtum 21.
2-0: Heini Vatnsdal 74.
Dómari: Páll Augustinussen 

(1-0) 2-0
Føðideildin og RFF vóru størsta 
hjálpin hja KÍ

SMS til
3. hálvleik

Steingrím Jacobsen
Skála-fjeppari

Við eitt sindur av heppni kundu 
liðini fingið 1 stig í part, men 
hatta gekk akkurát ikki!..

fjeppara sms

John Andersen
NSÍ-fjeppari

Skálamenn vóru sum West 
Hercules: Teir trongja til
umvælingar! Vónandi vóru 
umboð fyri landsliðið til staðar 
at síggja Harald – fantastiskur!!

fjeppara sms

Jógvan Hendrik 
Johannesen
B68-fjeppari

Vit hava ídag meginpartin av 
spælinum uttan
tó, at skapa tað heilt stóra. EB/
Streymur liggja langt afturi og 
bíða
eftir, at vit gera feilir og tað gera 
vit tíverri. Annars ófatuligt, at
dómarin ikki dømir fríspark til 
okkum við 2-0 málið. Man kann 
ikki bara
renna ein mann niður og so 
spæla víðari.

fjeppara sms

Rógvi Dam
EB/Streymur-fjeppari

Nú sær betri út hjá okkum, vit 
spældu B68 sundur og saman 
í fyrahálvleiki. Seinna hálvleik 
var einki undirhald. Gunnar
dagsins ma&#273;ur. Saman 
standa vit sterk.

fjeppara sms


